
План
I.Олы диңгез тамчылардан, ә тарих истәлекләрдән җыйнала.

II.Туган ягым тарихы белән кызыксыну.

III. Кукмара районы, Нырты авылы – балачагым үткән як.
     1. Ныртының килеп чыгу тарихы.
     2. Тыришкин Петр Иван улы – җир хуҗасы.
     3. Коллективлашу чоры.
     4. Совхоз җитәкчеләре.
     5. Совхоз карамагындагы мөлкәт.
     6. “Исәннәрнең кадерен бел, үлгәннәрнең каберен бел!”
     7. Ныртыдагы милләтләр.
     8. Ныртыдагы гореф-гадәтләр, дингә караш.
     9. Совхозның таркалуы, андагы яшәү шартлары.
     10. Туган як музее ачылу.
     11. Бөек Ватан сугышының безнең якларга йогынтысы.

     12. Матбугат битләрендә - авылым хезмәтчәннәре.
     13. Мәктәп тарихы.
     14. Авылым бәетләре.
         IV. Туган ягыбызның язмышы – безнең кулларда.
“Минем гүзәл Ныртым” дигән темага язылган фәнни эшнең тезислары

Шамбазова Алия, Түбән Кама шәһәре 29нчы мәктәпнең

9 нчы а сыйныфы укучысы 

Фәнни җитәкче: Чевачина Розалия Вакыйф кызы,

II квалификацион категорияле татар теле укытучы
      Агач тамырсыз булмаган кебек, кешенең дә килеп чыгышы төрле факторлардан тора. Олы диңгез тамчылардан җыелган кебек, халкыбыз тарихы да аерым чыганаклардан һәм тарихи материаллардан җыела.

Татарда элек - электән бик күркәм һәм кирәкле бер гадәт яшәп килгән: һәр авылның үз тарихчысы, көндәлек материалларны туплап баручы изге заты булган. Аларның кулъязмалары буыннан - буынга мирас булып күчкән. Нәкъ менә шул материаллар, истәлекләр безгә үз ягыбызның тарихын, үткәнен кайтарырга ярдәм итә дә инде.  

         Әти - әнием, туганнарым, мин үзем яши торган урын – Түбән Кама шәһәре. Ләкин туган урыным – шушы гүзәл кала булса да, мин үземнең балачагым үткән Кукмара районы Нырты авылының үткәне һәм бүгенгесенә битараф кала алмыйм. 

        Хезмәтемнең максаты: авылымның килеп чыгышы, үсеше, анда булган вакыйгалар турында күбрәк мәгълүмат туплап, шул материалны якташларыма һәм яшьтәшләремә дә җиткерү, анда көн иткән халыкның  тормыш -көнкүрешләрен күзәтү.

Әлеге максатка ирешү өчен түбәндәге бурычларны билгеләдем:

- җәйге каникул айларында Кукмара районы Нырты авылы музеена барып, мәгълүматлар тупларга;

- Нырты совхозы китапханәсендә җыйналган архив материаллар белән танышырга;

- авылда яшәүче олы буын вәкилләре белән күрешеп, сөйләшергә;

- йөргән, тикшерелгән урыннарны фотога төшерергә;

-  әзер материаллар белән презентация ясарга;

- тарихи истәлекләр белән танышырга.

Максатыма ирешү өчен легендалар, риваятьләр укыдым, Кукмара районының географик картасы белән таныштым, Нырты авылы турында язылган истәлекләрне актардым, китапханәнең уку залында утырдым. Интернет битләрендәге төрле мәкаләләр белән дә таныштым, заманча технологияне уңышлы гына презентация ясаганда кулландым. Фәнни эзләнүләрдән соң шундый нәтиҗәгә килдем: минем әтиемнең туган авылы тарихы бик кызыклы икән, аның язмышында данлыклы шәхесләрнең дә роле зур булган. Нырты халкы һәрвакыт киләчәккә өмет белән яшәгән, бер-берсенә  ярдәм кулы сузарга әзер булган.  

Без, яшьләр, бабаларыбызны, алар кылган изге эшләрне, туган ягыбыз тарихын беркайчан да онытмаска тиеш. Тарихыбыз телдән - телгә күчеп кенә түгел, кәгазь битләрендә дә урын алсын иде. Бу бит бик мавыктыргыч, шул ук вакытта файдалы эш тә. 

Кереш
     Олы диңгез тамчылардан җыела. Халкыбыз тарихы да, нәкъ шулай ук, эре һәм вак берәмлекләрдән, чыганак һәм фактлардан җыйналып, чын, олы тарихка әйләнә. Билгеле булганча, Казан ханлыгы калалары җимерелгәннән соң, татарның икътисады, мәдәнияте һәм әдәбияты нигездә авылда формалаша. Күп кенә тарихи язмалар да монда туа. Алар арасында авыл тарихлары, анда теркәлгән яисә аерым сакланган шәҗәрәләр зур урын алып тора. Әйе, татарда элек-электән бик күркәм һәм кирәкле бер гадәт яшәп килгән: һәр авылның диярлек үз тарихчысы, көндәлек вакыйгаларны кәгазьгә теркәп баручы изге зат булган. Аларның кулъязмалары буыннан-буынга мирас булып күчкән. Аларда халкыбызның олуг тарихын тулыландыра алырдай күпме мәгълүмат һәм истәлекләр тупланган! Бу истәлекләр тарихтагы “ак тапларны”бетерергә,үз ягыбызның тарихы белән тулырак танышырга мөмкинлек бирә. 

        Үземнең балачагым үткән Кукмара районы Нырты авылының үткәне белән кызыксынуым шул дәрәҗәдә көчле иде: мин җәйге ял айларымда, блокнот, фотоаппарат, видеоҗайланмаларымны алып, яраткан авылымның музеена, китапханә һәм авылда көн итүче  таныш - белешләремә юл тоттым. Күп төрле материаллар һәм тарихи истәлекләр белән таныштым, Нырты авылының килеп чыгышы тарихын, күренекле шәхесләрен кызыксынып өйрәндем, Советлар Союзы чорыннан калган газета язмаларын кызыксынып укыдым, үзем өчен күптөрле ачышлар ясадым.

                                                                 Төп өлеш
  Кукмара муниципаль районының координантлары: 56°10′57″ с. ш. 50°54′23″ в. д. (G)56°10′57″ с. ш. 50°54′23″ в. д. (G)

Районга 1650 нче елда нигез салынган. 

Элеккеге исеме – Рус Кукмарасы, Таиш заводы.
Халык саны -16828 кеше (2008).

   Кукмара районының иң гүзәл урынында урнашкан Нырты дигән җирдә минем әби – бабайларым туып үскән, әнием тәпи атлап киткән, ә минем балачагым үткән. Һәр җәйне мин сагынып көтеп алам, чөнки авылымның сихри табигате һәрвакыт ымсындырып, үзенә тартып тора. Шәһәрдәге шау – шудан, машина гөрелтесеннән, химкомбинат төтененнән тизрәк авылыма юл алам. Зифа каеннар, тылсымлы табигать, ямьле тугай – басулар, җиләкле болыннар мине сагынганнардыр инде. Бераз гадирәк, сәеррәк тә күренгән авыл халкы кайсы ягы беләндер якын үземә. Ниндидер серләр көтәдер кебек бу якта.... Ә менә авылым халкы үз ягының тарихын ни дәрәҗәдә белә икән? Кызык бит...Әйдәгез, бергәләп эзләник әле....
     Совхоз үзенең исемен күрше Нырты авылыннан алган. Күршебездәге Завод Нырты элек Мишә дип аталган. Ә “завод” сүзе соңрак барлыкка килгән. 1743 нче елда явыз Иван тарафыннан “чукындырылган” татар Асафулла Иноземцев ( ул чорларда мөселман татарларына заводлар булдыру рөхсәт ителмәгән) Кукмара авылында бакыр заводы ача. XYIII  йөзнең икенче яртысында, хәзерге Татарстан җирендә шундый ук 10 завод исәпләнгән. Аларда елына 9,5 тонна продукция җитештерелгән. Нырты авылыннан алынган бакыр заводы да шулар исәбенә керә. Архив документларга таянып, заводны төзетү Казан сәүдәгәрләре Колерев һәм Ляпин идеясе дияргә мөмкин. Бу 1749 нчы елда булган дип уйларга мөмкин. 1975 нче елда завод аукционда гвардия прапорщигы Осакин тарафыннан сатылып алына. 1749 нчы елда Ныртыда барлыгы 16 хуҗалык исәпләнгән. Завод эшли башлауга, халык саны бик тиз арта башлый. Бигрәк тә хәзерге Лаеш районыннан күчеп килүчеләр хисабына. Ныртыда 751 ир – ат, 816 хатын – кыз яши, ә заводның үзендә 30 мастер, 178 ялланган эшче исәпләнгән. Нырты заводында эретелгән бакыр яхшы сыйфатлы булган һәм аны акча кою өчен әби патша юлы буйлап йөк атлары белән Екатеринбургка озатканнар. Авыл аша Себер тракты узуы юл мәсьәләсендә проблемалар тудырмый. Арча юлы буендагы бакыр кою заводлары 1776 нчы елда – 2105 пот, 1779 нчы елда – 2889 пот бакыр җитештергәннәр. Ә 1827 нче елда Нырты заводы үзе генә 90070 пот бакыр эретә. Завод Урал металл предприятияләре буйсынуында була.    Ныртыдагы завод үзенең яшәү дәверендә берничә буын хуҗалыгын алмаштыра. 1818 нче елда Г.И.Осакин ( икенче буын) аны А.Ю.Коровинга саткан. Коровин үлгәннән соң, завод Кирилл Иван улы Яхонтовка күчә ( опекун). Ә соңрак ул Самара җирле банкы карамагына күчә. Архив мәгълүматлары буенча, 1874 нче елда бакыр заводының һәм Нырты авылындагы берничә хуҗалыкның януы билгеле. Шуннан соң авыл таркала башлый. Бакыр заводы авыл үсешендә үзенчәлекле эз калдырган. XIX гасыр ахырында Завод – Нырты земский мәктәбе, шифаханәсе, почтасы, он тегермәне, кибетләре, кустарь – кирпеч заводы, зур гына базары булган авылга әверелгән. Заводның контора бинасында укучылар өчен яңа мәктәп төзелгәнгә кадәр белем алганнар.    

    Минем әбиләрем көн күргән Нырты совхозы, өлкән кешеләрнең сөйләве буенча, 1931 нче елның сентябрь аенда төзелә. Совхоз һәрьяклап урман белән чолганып алынган, уртада кечкенә генә елга аккан. Бу урында элек алпавыт Тыришкин Петр Андрей улының утары булган. Тыришкин Петр Андрей улы – җир хуҗасы.  Бу утарда ат заводы эшләгән. Нәселле атларны Россиянең төрле төбәкләренә сатканнар. Ат заводының хуҗасы да Тыришкин үзе булган. Белгечлеге буенча Петр Андрей улы – маллар табибы, яки ветврач. 

   Хәзерге СДК (клуб) урынында Тыришкиннарның ике катлы йортлары урын алган була. Күп еллар дәвамында, бу йортны сүткәнчегә кадәр, тирә - юньгә бу йорт ямь биреп торган. Тыришкиннарның йорты белән янәшә хезмәтчеләр өчен аерым йорт булган, ул да үзенең зәвык белән эшләнгән: бу йорттан җылылык һәм яктылык бөркелеп торган. Атлар өчен озын, нык абзарлар тезелеп киткән, ә хезмәтчеләр шул атларны тәрбиялиләр. Совхоз төзелгәч тә бу абзарларның бер өлешен кешеләр өчен барак итеп файдалана башлыйлар. Ә калган өлеше атлар өчен конюшня була. Хәзерге вакытта да бу ат абзары урынында, чөнки ул таштан төзелгән. Элекеге кешеләр чын мәгънәсендә барлык эшләрне, шул исәптән төзелешләрне дә җиренә җиткереп башкарганнар. Хәзер бу корылманың элеккеге барак өлеше – совхозның склады, ат абзарлары – машиналар өчен запас частьләр склады. 
    Авыл кешеләре, өлкән буын белән аралашып, мин тагын бер кызыклы мәгълүмат белдем: Тыришкин Петр Андрей улы – культуралы, шәфкатьле, ягымлы кеше булган. Тирә - яктагы авыл кешеләренә Төркәш, Чәбия, Дусай, Шепшеләр, Чоксы, Әбде, Завод Ныртыларына һәрвакыт ярдәм итә. Әгәр өйләнеп  башка чыгучылар булса, аларга йорт кирәк – яраклары (кыскач, яклау, юлпыч, балта, пычкы, табак – савыт) һәм башкаларны бирә. Маснави Гали улы Галиевның әнисе Зәйнәп апада Тыришкин биргән кыскыч, балта саклана. Зәйнәп апа Тыришкинны гел яхшы яктан гына искә төшерә. Алпавыт башка чыгучыларгы, йорт кирәк – яракларыннан башка үзләре сыерлы – атлы булгач, берничә елдан кайтарып бирү шарты белән, ат, сыер һ. б. асрамага бирә. Корылык елларында Тыришкинга ярдәм сорап килүчеләр саны бик күп була. Ул аларның берсен дә кире бормый, барлык гозерләрен үти. 
    Коллективлашу чорында байларны массовый рәвештә илдән сөрү, Себер якларына озату башлана. Тыришкинны да бу компания читләтеп үтми. 

    Шушы елларда ул үз теләге белән ат заводын хөкүмәткә тапшыра. Тыришкин утары нигезендә совхоз төзелә. Аның барлык мал – мөлкәте ( йорты, каралты – куралары, ат абзарлары, җирләре, сулары, болыннары, урманнары) совхоз карамагына күчә. Аның хезмәтчеләре совхоз эшчеләренә әйләнә, Тыришкин совхозда үз белгечлеге буенча ветврач булып калырга теләк белдерә, ләкин...

    Менә коллективлашу шаукымы артыннан байларны, муллаларны, попларны Себергә сөрү афәте эллекеге ат заводы хуҗасы Тыришкинга да килеп җитә. Аны кулга алу өчен Мамадыштан бер төркем милиция килә. Ул вакытта совхоз Мамадыш волостенә карый торган була. Бу вакытта Петр Андрей улының урманга печән чабарга киткән чагы була. Үзе һәм уллары – гади крестьян киеменнән, аякларында – чабата. Милицияләр аларны шул хәлдә күреп, кул селтәп кайтып китәләр. Ләкин аны эзәрлекләү алай җиңел генә бетми. Аның ике катлы йорты да совхоз карамагына күчә, ә ул гаиләсе белән урман буендагы бер йортка күчә. Аңа хәтта үзенең көче белән төзелгән урман аланындагы дачасын да бирмиләр. Ул урында совхозның умартачылыгы урнаша. Тыришкинны яклап, күрше авыл агайлары Казанга прошение белән дә баралар, ләкин файдасы булмый. Тыришкин үзенең яшәгән урыныннан китәргә мәҗбүр була. Шуннан соң аны күрүче дә, аның турында ишетүче дә булмый. Ләкин бу изге күңелле кеше халык хәтеренннән озак еллар чыкмас әле. Тырыш Тыришкинның язмышы да  ул елларда үз көче белән баеган  кешеләрнекеннән әллә ни белән аерылмый. 
   Әлбәттә, совхозның исеме дәүләт стандартларына туры килеп бетми, шуңа күрә аны “Завод Нырты” дип түгел, ә “Нырты дип атыйлар. Бу 1930 нчы елда була. Совхозның исеме терәлеп торган торак пунктыннан алынган. 

   “Нырты” совхозы нәселле дуңгызлар үрчетүче терлек асрау хуҗалыгына әйләнә. 1931 нче елда икенче совхоз да төзелә, аны ул вакытларда популяр булган “Первомайский” дип атыйлар. 1932 нче елда бу ике совхоз кушылып, яңа совхоз барлыкка килә. Шул ук елда дуңгыз үрчетү буенча ике ферма ачыла. 

    Беренче елларда совхозда бернинди дә төзелешләр булмый. 1936 нчы елда гына контора өчен яңа бина төзелә. Шул еллар дәверендә контора Тыришкин бинасында урнашкан була. Шул ук елны ферма өчен өч яңа корпус төзелә. 
    Эшче куллар җитмәү сәбәпле, совхозның эшләре дә әллә ни алга китми. Берникадәр вакыттан соң күрше авыллардан крестьяннар күчеп килә башлый. Беренче эшчеләр Сәхәбиев Зәйнулла (1931), Балясова Ульяна, Матвеев Иван, Матвеева Анастасия (соңрак ТАССР Югары Советы депутаты) булалар. Әкренләп совхозның материаль – техник базасы тулылана башлый: совхоз трактор, комбайн, машиналар белән тәэмин ителә. Беренче трактор - “Фардзон”, 1931 нче елда алынган. Беренче тракторчы – Галимов Гафур. Икенче трактор – “Интер”, 1932 нче елда алына (тракторчылары – Фәрхетдинов һәм Гәлләмов). Беренче комбайн –“Коммутатор”, 1936 нчы елда совхозчыларны сөендерә (комбайнчысы – Гәрәев Шәриф). “АМО” маркалы беренче автомашинаны 1932 нче елда шофер Чернов йөртү бәхетенә ирешә. Совхозның беренче директоры – Бобров. Ә аннан соң эшләгән совхоз директорлары түбәндәге таблицада күрсәтелә:
	№ п/п
	Совхоз директорлары
	Эшләгән еллары

	1.
	Плеев Рамазан
	1930-1.09.1931

	2.
	Дегтярев
	1.09.1931-1932

	3.
	Гурьянов 
	1932-1935

	4.
	Хамидуллин
	1935-1936

	5.
	Каримов Кадыйр
	1936-04.1936

	6.
	Мостафин Вәли
	04.1936-08.1936

	7.
	Лень
	08.1936-1938

	8. 
	Мөхәммәдиев М.А.
	1938-1939

	9.
	Урманов А.А.
	1939-1942

	10.
	Әхмәдҗанов 
	1942-1943

	11.
	Хафизов М.Х.
	1943-1944

	12.
	Ибраһимов Г.К.
	1944-1958

	13.
	Зубков В.Н.
	07.1958-07.1961

	14.
	Хәлиуллин С.Н.
	07.1961-17.01.1978

	15.
	Зыятдинов Р.Г.
	03.1978-5.12.1984

	16.
	Исмагилов Г.
	5.12.1984-27.12.1985

	17.
	Хәсәншин Г.Ш.
	27.12.1985-1.01.1987

	18.
	Шакиров Ш.К.
	01.1987-06.1993

	19.
	Тимергалиев Р.Н.
	06.1993-04.1997

	20.
	Заһидуллин Г.Р.
	04.1997-09.1998

	21.
	Андреев Н.В.
	09.1998-2000

	22.
	Шайдуллин Ш.Ш.
	2000-10.12.2003

	23.
	Гәрәев З.Г.
	10.12.2003-2007

	24.
	ООО “Вамин”
	2006-2007


  Әйе, кемнәр генә җитәкчелек ролендә булмаган да, кемнәр генә идарә итмәгән “Нырты” совхозы белән. Сәләтле, тырыш җитәкчеләр белән беррәттән үз мәнфәгатен генә кайгыртучы директорлар да җитәрлек булган совхоз тарихында. Нәкъ менә шундый җавапсыз җитәкчеләр аркасында совхоз артка тәгәрәгән. Ләкин совхозны барлык теш – тырнагы белән, барлык көч – җегәрен куеп алдынгылар сафына чыгару өчен тырышкан директорлар да аз түгел. Шундыйларның берсе – Самат Әбдерахман улы булган. Ул совхозның данын какшатмаган. Ул үлгәннән соң, күпме белгечләр, күпме директорлар алмашынган, аларны бер урыннан икенчесенә күчереп карасалар да, совхоз артка тәгәрүен дәвам иткән. Шулай да кайбер директорларның истәлекләре калган. Мәсәлән, Шамил Камил улы җитәкчелек иткән чорда Кукмарага хәтле асфальт юллар җәелгән, дуңгыз һәм сыер фермалары төзелгән. Ә Тимергалиев Рәсим Нургали улы үзеннән истәлек итеп мәчет салдырган. Әгәр эллекеге елларда гәет намазларын зират будкасында, клуб бинасында укыган булсалар, хәзер авыл халкы үз мәчетенә килә. Авыл советы рәисе Заһидуллин Рафыйк Рафис улы зират киртәсен тимер рәшәткә белән әйләндереп алдырган. Шулай ук Төркәш һәм Чәбья зиратлары да төзекләндерелгән. 
  1957 нче елның 17 нче март аенда кабул ителгән Хөкүмәт карары нигезендә, Нырты совхозына артта сөйрәлүче “Кызыл таң”, “Ярыш”, “Үзәк”, “Красные всходы” , “Красная заря” совхозларын кушалар. Бу совхозлар перспективасыз исемлегенә керәләр, аларның җир мәйданнары да бик кечкенә була. Совхозлар кушылганнан соң, җирнең мәйданы 2500 га тәшкил итә башлый, совхоз карамагына  19 авыл һәм торак пунктлар кертелә. Бер баштан икенче башка барып җитү өчен 46 чакрым юл үтәргә туры килә. Совхоз карамагына түбәндәгеләр керә:
	№ п/п
	Совхоз карамагындагы мөлкәт
	Мәйданы

	1.
	Чәчү җирләре
	18544 га

	2.
	Печән чабу җирләре
	42465 га

	3. 
	Бакчалар
	429 га

	4.
	Урманнар
	1115 га

	5.
	Көтү урыннары
	2288 га


  Нырты совхозында элек – электән төрле милләт вәкилләре яшәгән. Монда татар, рус, украин, белорус, чирмеш, ар, мари, хәтта яһүдләр дә көн иткәннәр. Бөек Ватан сугышы башлангач, яһүдләрне Мәскәүдән төрле өлкәләргә тараталар. Совхозга да берничә яһүд гаиләсе күчеп килә. Совхоз директоры Ибраһимов шул гаиләнең берсендәге хатынга өйләнгән. Аның исеме – Люба Чабан.
    Совхоз халкы интернациональ булгач, аның зираты да шундый була. Беренче зират якын урманда, аны “шул” дип атаганнар. Бу зират Лениза, Вәҗәй, Фатихаттәйләрнең бакча артында урнашкан була. Ул киртә белән уратып алынган, эчтә кайсы рәшәткәле, кайсы буралы төрле – төрле чардуганнар куелган.  Монда яһүд, татар, рус каберлекләре булган.   Зират хәзер күчерелгән, бу урында печән чабу урыннары – посадкалар. Ә хәзерге зират 1949 нчы елны барлыкка килгән. Анда беренче булып Төхвәтуллин Рәхимулла баласы күмелгән. Совхоз диреторы Ибраһимов зират өчен шушы урынны билгеләгән. Үзенең хатыны Чабан Люба да шунда күмелгән, аның белән рәттән – агроном Тарасенко хатыны Зәкия Эмирова кабере. Тарасенко исән вакытта, бу ике каберне чистартып, гел тәррәтләп торган. Олылар юкка гына “Исәннәрнең кадерен бел, үлгәннәрнең каберен бел”, - дип әйтмәгәннәрдер.                                                       
     Совхоз, колхозларны бер кечерәйткәннәр, бер зурайтканнар. Совхоз элек Нырты, Смирновка, Майский, Поселок, Кәрпидән торса, аңа тирә - яктагы авылларны кушалар. Бу 1957 нче елда була. Совхоз хәзер Нырты (үзәк), Төркәш, Чәбья, Ю. Арбаш, Өркеш, Октябрина, Хасановка, Дусай, Шепшеңәр, Күкчә, Күкчә, Майский, Әбде, Игенче, Покровка, Богдановка, Туктамыш, Смирновка, Кәрпиләрдән тора. Бу елларда совхоз белән Зубков җитәкчелек итә. Ул бик күпләргә өй салдырта. Аның истәлеге булып, Фаттахов Илхам, парторг Булатов Фарил, Вахитова Зәйнәп йортлары калган. Бу җитәкче вакытында эш хакы айга 2 тапкыр бирелеп барган. Зубковны Самат Әбдерахман улы алыштыра. Ул башкалардан үз кесәсен калынайтырга тырышмавы, совхозның эллекеге данын күтәрергә тырышуы, үзе өчен түгел, халык өчен җанын – тәнен кызганмавы белән аерылып тора. Ул заманнарда, “Мин – партийный” , - дип, үзләренең эш урыннарыннан, дәрәҗәләреннән файдаланып, дин тотучы кешеләрне эзәрлекләү башлана. “Атеистлар” җомга намазы укучыларны куалар, һәр яктан аларны җәберсетәләр. Менә шул вакытта динле халыкны Самат Әбдерахманович яклап чыга. “Нигә аларны куасыз, җәберсетәсез, алар бит бушка мәет күмүчеләр, менә кайбер җирләрдәге кебек, мәетне акча түләп күмәрбезмени?” – ди. Менә шул сүзе өчен генә дә авыл халкы хөрмәт итәрлек булган, урыны да оҗмахтадыр аның. Ул директор булган дәвердә терлекчеләр, механизаторлар хөрмәттә булганнар. Декада ахырында аларны бүләкләү, зурлау – берсе дә эзсез югалмаган. Авыл халкы һаман да җылылык белән искә ала үзен. Совхоз клубы да гөрләп торган ул заманнарда. Үзешчән артистлар концертлары, спектакльләре белән Казан шәһәре сәхнәләрендә дә чыгыш ясый торган булганнар. Бигрәк тә клуб мөдире булып Роза Нәҗип кызы Торико эшләгән вакытларда мәдәният учагы гөрләп торган. Совхозның иң зур төзелешләре Хәлиуллин Самат Әбдерахман улы җитәкчелек иткән чорга туры килә. Ике катлы йортлар төзелгән, ул аларны шәһәр тибындагы итеп күз алдына китергән. 
     Ә хәзер бу йортлар ни хәлдә икән? Совхозда яшәүче бер җор гына апа сүзләреннән (ул исем – фамилиясе атамаска кушты) түбәндәге мәгълүматларны язып алдым: “ Хәзер бу йортлар төзелгәннән бирле ремонт күрмичә, җимерелеп, түбәләре тишелеп, баскычлары, ишекләре, тәрәзәләре, идәннәре череп – яшәмәслек дәрәҗәгә килеп җитсә дә, Кукмара ЖКХсы бу йортларда яшәүчеләрдән ай саен 2 – 3 мең каерып ала тора. Аз керемле кешеләргә субсидия каралса да, бу сумма тавыклар егылып көләрлек кенә. Җимерек йортта яшәп, җылылык өчен җәй айлары өчен дә түләп (ә җылылык кыш көне дә ташка үлчим генә) җәфа чигә совхоз халкы. Ул квитанцияләрдәге мәгълүматлар һавадан алып тутырыла, мин моны җинаять дип саныйм. Инде совхозның банкрот булуы гына җитмәгән, көчкә көн күрүче халыкның яшәү шартлары да көннән – көн авырлаша бара. Менә безнең бу сөйләшүебез киләчәк буынга истәлек булып калсын, алар безнең ничек яшәвебез турында ишетсеннәр иде”. Әйе, уйланырлык нәрсәләр күп бу ямьсез хикәядә...Халык кычкырып үз фикерен әйтергә курка, җитәкчеләр дә бу йортның хәлләреннә битараф икән....
   1995 нче елның гыйнвар аенда Туган як музее ачылган. Музейның ачылу тантанасы Бөек Җиңүнең 50 еллыгына багышлап үткәрелгән. Музей ике тәрәзәле, уртача зурлыктагы бүлмәгә урнашкан. Беренчеләрдән булып музейның хәзерлек эшләрен Заһидуллин  алып барган: идәннәр җәйдергән, ишек – тәрәзәләр куйдырган. Ул бу эшләрне чын һөнәрчеләрдән эшләтә. Музейның күргәзмәсе безнең якның бик борынгы заманнардан алып XX гасыр ахырларынача тарихы белән таныштыра. 
    Этнографик материал төрле халыклар - татар, шул исәптән керәшен татар; урыс һәм мариларның тормыш үзенчәлекләрен чагылдыра. XIX гасыр ахыры - ХХ гасыр башы татар авыл кешесе өе эчке җиһазланышы торгызылган. Музей ике бүлектән тора. Беренчесе – татар йорты күренеше, икенчесе – йорт кирәк – яраклары, куллану әйберләре, укучыларның иҗади эшләре, табылдыклар, документлар. Попонин Михаил Александр улы татар өе күренеше өчен сәке, өстәл, урындык, мич, эскәмбия ясаган. Ә өйне җиһазлау бер дә кыен булмаган, авыл халкы музей – йортны җиһазлауда бик теләп катнашкан. Бигрәк тә Төркәшләр үзләреннән зур өлеш керткәннәр. Зәвык белән, истәлекле даталарны да үз эченә алып ясалган стендлар музей кунакларын түгәрәк членнарының иҗади эшләре, кайбер гаиләләрнең нәсел агачлары, мәктәпне тәмамлаучылар белән таныштыра. 
    1941 – 1945 нче елгы Бөек Ватан сугышы авыл хуҗалыгына коточкыч авырлыклар алып килә. Советлар Союзы барлык көчен фронтка ташлый, барлык кыенлыклар гап – гади колхозчылар өстенә төшә. Безнең якларны да явыз сугыш читләтеп үтми. Ныртының сер бирмәс, тырыш апайлары Җиңүне якынайтыр өчен көнне – төнгә ялгап эшләгәннәр, безнең яшьтәге малайлар һәм кызлар совхозның төп көченә әйләнәләр. Бөек Ватан сугышы елларында фронтка Нырты совхозыннан гына да 36 ат, 19 фургон, барлык автомашиналар җибәрелә. 1943 нче елда, фашистлардан азат ителгән Орел өлкәсенә 18 трактор җибәрелә. Сугыш чорындагы тырышлык һәм фидакарьлекләре өчен Нырты совхозының комсомол оешмасы ВЛКСМ ның Үзәк комитеты тарафыннан Мактау грамотасы белән бүләкләнә. 
   “Кызыл эзтабарлар” штабы Бөек Ватан һәм гражданнар сугышында катнашканнар турында һәрвакыт материаллар эзли, аларны мәңгеләштерү максатыннан чыгып, зур эш алып бара. Нырты совхозыннан сугышка китеп, әйләнеп кайтмаучыларның мәңгелек истәлеге булып, һәйкәл тора. Түбәндәге исемлектә аяусыз көрәштә катнашучыларның исем, фамилияләре бирелә:

1. Әгъләметдинов Гәбделхай

2. Бакыев Альберт

3. Бакыева София

4. Бакыев Малик

5. Гомәров Таһир

6. Гәрәев Салих

7. Гәбделшин Әхмәтша

8. Гаяков Габдулла

9. Зарипов Нурулла

10. Зарипов Рәхимулла

11. Закиров Тадҗиһан

12.  Зайцев Иван

13.  Гурьянов М.

14.  Заһриев Фәхрислам

15.  Кәримов З.

16.  Карабанов Василий

17.  Кашапов Мирзагаян

18.  Карабанов Леонид

19.  Линцов александр

20.  Мавлин Захар

21.  Матвеев Александр

22.  Матвеев Иван

23.  Мортазин Һади

24.  Мозафаров Әсхәр

25.  Насыйхов Фәрит

26.  Раков Виктор

27.  Садрыев Гыйльметдин

28.  Сергеев Степан

29.  Тугрев Георгий
30.  Фатхуллин Хөсәен

31.  Фәхретдинов Лотфырахман

32.  Фатыйхов Мансур

33.  Билалов Әхми

34.  Белоусов Григорий

35.  Бинков Мәхмүт

36.  Бинков Мәгсүм

37.  Шарипов Гыйният

38.  Шореев Константин

39.  Шафыйков Хәким

40.  Халиков Талип

41.  Ибраһимов Мөзәһит

42.  Хаҗиев Гыйният

43.  Хәсәнов Әюп

44.  Шаһивәлиев Әхмәтвәли 

    Сугыш беткәнгә күп еллар үтүгә карамастан, аяусыз көрәштә башларын салган авылдашларыма мәңгелек дан! Сезнең алда без, яшь буын, башыбызны иябез!
      Менә шундый кыю, батыр һәм сынатмас булган минем якташларым! Алар турында күпме генә матур сүзләр сөйләсәң дә, әз булыр кебек. 
    Кулыма килеп эләккән берничә газета язмасы белән сезне дә таныштырып үтәсем килә (материаллар иске газеталардан алынган). Минем авылдашларым һәрвакыт тырыш булулары белән аерылып торганнар!

     Коллектив Ныртинского торгового предприятия успешно выполнил план 10-месяцев по товарообороту. За это время в расчете на душу населения продано товаров на 700 рублей.

     Большой вклад в этот успех внесли продавцы Ныртинского продовольственного магазина М.Харисова (заведующая), Г.Альмиева, Н.Шарафиева, М.Шарифзянова. К работе своей они относятся с душой, изучают покупательский спрос. В магазине всегда чисто и порядок, товары аккуратно расположены по полкам, имеется полный ассортимент товаров. В итоге коллектив из месяца в месяц уверенно справляется с планами. В эти дни продавцы трудятся на ударной вахте. Их цель: чтобы клиенты были всегда довольны. 
Б.Шангараев.
Директор Ныртинского

торгового предприятия,

ветеран войны и труда

13.11.1984.

                                                   Хлеб-государству.

   На 30 августа в закрома Родины засыпано свыше 249 тысяч центнеров кукморского хлеба, план выполнен на 106%. За последние 3 дня государству продано сверх плана 6 тысяч центнеров зерна.

    Хорошо трудятся на хлебозаготовках колхозы: “Правда”, “Урал”, “Россия”, “Урняк”, совхозы: “Ныртинский”, “Урпушский”. Данные хозяйства продали зерна сверх плана в объеме 10-16 %. Совхоз “Ныртинский” план перекрыл в 4 раза. Колхоз “Россия” за последние 3 дня отправил на элеватор более 600 центнеров хлеба. А вот колхозы “Вилькужим”, “Алга” за последние 2 дня не вывезли ни одного центнера зерна.

1985 год

Поздравляем

   Директора совхоза “Ныртинский” Г.Исмагилова, секретаря парторганизации В.Шулаева, председателя исполнительного комитета Ныртинского сельсовета Р.Нуриева и всех тружеников совхоза.
    Дорогие товарищи!

    Райком КПСС, исполнительный комитет районного Совета и совет РАПО от души поздравляет вас и всех тружеников совхоза с досрочным выполнением плана по продаже зерна.

     Мы верим, что вы и впредь будете на передовых рубежах борьбы за уборку хлебов в сжатые сроки, успешное выполнение взятых социалистических обязательств по продаже зерна сверх плана, реализации Продовольственной программы, не жалейте сил и знаний для завершения полевых работ с высоким качеством и в сжатые сроки.

Райком КПСС

Исполнительный комитет

Районного совета

Совет Районного

Агропромышленного

объединения
  Мәктәп – белем учагы булып саналса да, 1936 нчы елга кадәр Ныртыда мәктәп булмаган. 1936 нчы елны совхозда башлангыч мәктәп эшли башлый. Бу мәктәп крестьян өендә урнашкан була. 1949 нчы елда мәктәп җидееллыкка әйләнә һәм 1951 – 1952 нче елларда мәктәпнең беренче чыгарылышы була. Бу уку елында 9 бала мәктәпне тәмамлаган. 1960 нчы елның 1 нче апрелендә Нырты совхозы җидееллык мәктәбе укучыларының мәктәпне беренче тәмамлаган укучылары белән очрашу кичәсе булган. Бу кичәдә мәктәпнең 5 – 7 нче сыйныф укучылары һәм 1951 -1952 нче уку елында тәмамлаган укучылардан Мөхәммәтова Сания, Матвеева Альбина, Григорьева Анна, Сәхәбиев Зиннәт, Шәйхетдинова Фәйрүзәләр катнашкан. Кичәне мәктәп директоры Фәезов Ахун Фәйзерахман улы ачып җибәргән. Мәктәптәге очрашуга совхозыбызның тарихын биш бармаклары кебек белүче абый – апалар да килгәннәр. Менә шундый авыл тарихчысының берсе Сәхәбиев абый сөйләгәннәрдән: “Совхозның төзелгән көненнән үк без бөтен семьябыз белән совхозда эшли башладык. Безнең тормыш авыр һәм күңелсез иде. Нинди генә эш булуына карамастан, кырда кул белән урак уру, көлтәләр бәйләү, ашлыкны кул белән сугу һәм башка эшләргә без кечкенәдән үк тотындык. Чөнки ул вакытта ат көче җитми, ә машиналар бөтенләй юк иде. Шулай ук мәктәпләр булмау сәбәпле, мин мәдрәсәдә, ә минем 3 сеңлем абыстайда укып йөрдек. Караңгы гына, җыештырылмаган, утырырга урыны, язарга партасы да, өстәле дә булмаган бу мәдрәсәдә ир балалар җыелып укый идек. Балалар идәнгә тезләнеп торырга мәҗбүр булалар иде. Өстәвенә әле һәр көн саен берәр агач утын алып килергә, пәнҗешәмбе көнне “хәер” итеп бербөтен ипи яки бер савыт он, ә җомга көннәрдә акча алып килергә тиеш була идек. Шулай беркөнне мин мулла абзыйга бакыр биш тиен алып килдем. Ул минем акчага карады да, алмады, дога да кылмады. Ул акчаны мин тартып алдым да почмакка ыргыттым һәм шул көннән башлап мәдрәсәгә йөрми башладым. Анда йөрү дәверендә без  бернәрсә дә белә алмадык, укый – язарга да өйрәнмәдек. Укымаганлык үзенекен итте, совхоз төзелү белән, мин дуңгыз фермасына эшкә кердем, гомерем буе эшче булып калдым”. 

     Әйе, юкка гына “Уку- инә белән кое казу”димәгәннәрдер. Чыннан да белем алуның инә белән кое казуга тиң икәнлеген белсәм тә, үзем өчен мин бик күп нәтиҗәләр ясадым. Бүгенге тормышта укымыйча бер генә максатыңа да ирешеп булмаячагы көн кебек ачык. Аллага шөкер, мул тормышта, әти - әни куенында яшибез, шуңа күрә үзебезнең төп эшебез – белем алырга кирәклеге турында онытмасак идек. 

     Минем авылымда гади, тырыш эшчеләр белән рәттән, мәдәниятле, укымышлы кешеләр дә җитәрлек. Барлык математик мисалларны хәтереннән генә тапкырлап атучы Гали абый дисеңме, рус әдәбиятын су урынына эчүче Сания апай дисеңме, барлык авыл истәлекләрен пөхтә итеп төпләп баручы Гафият абый дисеңме.... Ә менә авылым халкы эче пошкан минутларда уйлана, үзенең моңын шигырь юлларына сала. Түбәндәге бәет тә ананың ачы күз яшьләренә манчылып язылганлыгына һич кенә дә  шигем юк.    
Марина апа бәете

Тыңлагыз, дуслар, хәсрәтем сөйлим

Кайда моңнарым мин бераз көйлим

Хәсрәтем авыр, нихәлләр итим?

Бу кайгыларга, йә, ничек түзим?

Зур басу икән, халык күп булган,

Бәбкәм Света тапталып үлгән.

Бәбкәем, балам, ике күз карам,

Ни хәлләр итим, утызда янам?

И ике күзем, өмет йолдызым, 

Нигә генә соң, үстердем, кызым?

Бу җылауларга күзләрем чыгар,

Бичара әбкәң күпмегә чыдар?

Әй син, нарасый, күзем карасы,

Кадерле балам, йөрәк парәсе.

Елый әткәең, елый әнкәең

Газиз бәбкәм, нихәл итәем?

Хәсрәтем авыр, ничек түзәргә,

Тугансың икән йөрәк өзәргә.

Язган хатларың, яткан ятагың,

Нигә ташладың, пешкән ашларың?

Чигә башлаган чигүең калган.

Баскан эзләрең, әйткән сүзләрең

Кара күзләрең, нурлы йөзләрең

Һаман да истә, истә, гел истә

Иртә дә кич тә

Онытылмый һич тә.

Китәм кырларга, карыйм тауларга

Хәсрәтем ошый янар тауларга.

Үзем җырлыймын, үзем елыймын

Кулларым сузып, күктән сорыймын

Чыгам илләргә, егылам җирләргә

Сорыйм җилләрдән, балам ник үлгән?

Өйгә кайтамын, өйдә дә юк син,

Җырласам да юк, еласам да юк,

Мәңгегә шулай, юк инде, юк, юк,

Гомерем буе онытмам

Синең ак йөзләреңне.

Сине уйлап елый – елый бетерәм күзләремне

Бөек агач башында оясы бар, кошы юк

Александр кызы Светаның

Исеме калды – үзе юк.

      Авылымның тарихы, кызыклы шәхесләре, авылдагы кушаматлар, иң җор кеше, иң күп укучы гаилә, иң күп балалы гаилә, авылда чит телне су урынына эчүче кешеләр, иң юмарт абый, иң эшчән гаилә, иң оста апай, тагын әллә нинди титулларга ия булган гаиләләр белән дә таныштырырга теләгән идем үзегезне, ләкин вакыт җитеп бетмәү сәбәпле, икенче юлга калдырып торыйк булмаса, җәмәгать.... Алда әле мине кызыклы очрашулар, гыйбрәтле язмышлы кешеләр белән әңгәмәләр көтә....
     Туган нигез.... Туган өй.. Без барыбыз да шунда канат чыгарабыз, шунда очарга өйрәнәбез. Очып та китәбез... Әмма туган нигезебез безне һәрвакыт җылытып тора, иң кыен чакларыбызда искә төшеп йөдәтә. Кечкенә чакта бу бәхетне аңлап бетермисең шул. Читтә, еракта, син булмаган җирләрдә рәхәтрәк, ямьлерәк шикелле тоела. Ләкин хыяллар  чынбарлыктан бик ерак. Күпме кимсенү, кыерсытылулар күрергә туры килә читкә китүчеләргә....  Минемчә, кеше тормышында иң ачы кайгыларның берсе – туган ягыңнан аерылу. Мин үз тормышымда мондый катлаулы сынаулар булуын теләмәс идем. Чөнки мин туган ягымнан берничә генә көнгә аерылсам да, сагыну хисе белән яна башлыйм. 

    Мин үземне бик бәхетле кыз дип саныйм. Әйе, мин бәхетле! Минем туган өем, туган җирем, аһәңле туган телем, мине яратучы әти - әнием, кечкенә сеңлем бар. Кайчакта бар дөньяга ишетерлек итеп оран саласым килә: “Яратыгыз туган ягыгызны, аның кадерен белегез! Туган төбәкле, туган телле булу – нинди зур бәхет!”
Йомгак
     Тикшеренү эшемнең ахырында, халык мәкален искә алмыйча булдыра алмыйм: “Үткәнен белмәгән халыкның киләчәге юк”. Чыннан да, агач тамырсыз булмаган кебек, кеше дә үзенең тамырлары, үзе үскән урманы турында кызыксынмыйча яши алмый дип уйлыйм мин. Бу эшемне язарга мине нәрсә этәрде соң? Минем әби – бабамнар, әтием туып үскән төбәк буш урында барлыкка килмәгән, ләбаса. Безнең авыл урынында кемнәр яшәгән, Ныртыда нинди төзелешләр булган, нинди кызыклы кешеләр яшәгән, атаклы шәхесләр чыкканмы?  Сораулар күптөрле, билгеле. Шуларның кайберләренә генә булса да җавап табасы килү теләге мине Кукмара районы Нырты авылы музеена алып килде, авылдагы архив материаллар белән танышырга этәрде. Эзләнүләремнең нәтиҗәсе мине шаккаттырды. Бик кызык, кечкенә генә авылның гади генә кешеләре таулар күчерергә, зур төзелешләр башларга сәләтле, шул ук вакытта җаваплы урында утыручы абыйларны бу авылның язмышы ничектер борчымый кебек. Ә Нырты халкы һаман да өмет белән яшәүдән туктамый. Халык һаман да кайчандыр совхоз белән җитәкчелек иткән “каты чикләвек” тә, шул ук вакытта кешелеклелеге белән хөрмәт казанган  Самат Әбдерахмановичын көтә.  Әлбәттә, шундый ару-талуны белмәгән кешеләр яшәгәндә, туган төбәгебез  чәчәк аткан, гөрләп үскән. Әйе, барысы да ал да гөл генә булмаган. Төрле авырлыклар күрергә туры килгән авылым халкына. Ләкин кешедә ышаныч, киләчәккә өмет хисләре яшәгән.

       Мине борчыган сораулар бик күп калды. Киләчәктә мин, бәлкем, бу сорауларыма җавап табармын. 

       Ә бүгенге көндә минем әйтәсе килгән фикерем шул: әйдәгез, бергәләп, үз туган ягыбызның язмышы турында кайгыртыйк! Бездән соң туган балалар төзек авылларны күреп  горурланырлык булсыннар! Кечкенә авылларның киләчәге тулысы белән безгә, яшьләргә бәйле. Борынгыдан калган гореф-гадәтләрнең, йолаларның дәвам итүе дә бездән, яшь буыннан тора. Туган ягыбызның үткәнен белү, аның яхшы традицияләрен дәвам итү - безнең бурычыбыз. “Туган ягымны яратам”, - дигән юллар буш сүз булып калмасын иде. Без, яшьләр, туган ягыбызның киләчәге өчен җаваплы. Нәкъ бездән акыллы җитәкчеләр, тырыш эшчеләр, баш белән эш итүче ир – егетләр, гаилә терәге булырлык хатын – кызлар чыгарга тиеш. Әйдәгез, бергәләп, киләчәк буыннарыбыз, туган йортыбыз турында кайгыртыйк! Киләчәктә безнең балаларыбыз: “Менә ичмасам безнең әти-әниләребез безгә нинди төзек авыл, гүзәл шәһәр калдырганнар!” - дип горурланырлык булсын.

